
 
 
 
 
 
 
 
 
 
 
 
 
 
 
 
 
 
 
 

З А П И С Н И К 
од Сто шеесет и шестата седница на Владата на Република Северна Македонија,  

одржана на 21 април 2026 година 
 
 
 
 
 
 
 
 
 
 
 
 
 
 
 
 
 

Скопје, април 2026 година 
 

 
 
 
 
 
 
 
 

З А П И С Н И К 
од Сто шеесет и шестата седница на Владата на Република Северна Македонија,  

одржана на 21 април 2026 година 
 
Седницата започна во 12:15 часот. 
 



 
 
 
 

На седницата претседаваше Љупчо Димовски, заменик на претседателот на Владата на 
Република Северна Македонија за политички систем. 
 
На седницата присуствуваа Иван Стоилковиќ, заменик на претседателот на Владата на Република 
Северна Македонија и министер за односи меѓу заедниците и членовите на Владата м-р Владо 
Мисајловски, министер за одбрана, Панче Тошковски, министер за внатрешни   работи, м-р 
Гордана Димитриеска-Кочоска, министер за финансии, м-р Бесар Дурмиши, министер за 
економија и труд, Цветан Трипуновски, министер за земјоделство, шумарство и водостопанство, 
д-р Азир Алиу, министер за здравство, проф. д-р Весна Јаневска, министер за образование и 
наука, м-р Златко Перински, министер за локална самоуправа, Зоран Љутков, министер за 
култура и туризам, м-р Стефан Андоновски, министер за дигитална трансформација и д-р Шабан 
Салиу, министер без ресор, задолжен за интеграција и имплементација на Стратегијата за 
инклузија на Ромите 2022-2030, како и Игор Јанушев, генерален секретар на Владата на 
Република Северна Македонија и м-р Хасим Муртезани, заменик на генералниот секретар на 
Владата на Република Северна Македонија. 
 
На седницата присуствуваше и д-р Оливера Нечовска, секретар на Секретаријатот за 
законодавство. 
 
Покрај членовите на Владата на Република Северна Македонија, на седницата присуствуваа и м-
р Ален Деребан, заменик на министерот за правда, д-р Викторија Трајков, заменик на 
министерот за европски прашања, м-р Мирослав Лабудовиќ, заменик на министерот за 
енергетика, рударство и минерални суровини, Албрим Хоџа, заменик на министерот за 
земјоделство, шумарство и водостопанство, Ѓоко Велковски, заменик на министерот за 
социјална политика, демографија и млади, д-р Лазе Јаќимоски, заменик на министерот за јавна 
администрација, д-р Калтрина Зеколи - Шаќири, заменик на министерот за транспорт, м-р Ане 
Лашкоска, заменик на министерот за животна средина и просторно планирање и м-р Сафије 
Садики - Шаини, заменик на министерот за спорт. 
 
На седницата присуствуваа и м-р Ивица Томовски, директор на Службата за општи и заеднички 
работи на Владата на Република Северна Македонија, Оливер Миланов, директор на Агенцијата 
за храна и ветеринарство, м-р Димитар Димовски, претставник од Канцеларијата на 
претседателот на Владата на Република Северна Македонија и м-р Марија Митева и Венера 
Љатифи-Азизи, портпароли на Владата на Република Северна Македонија. 
 
Од седницата отсуствуваа проф. д-р Христијан Мицкоски, претседател на Владата на Република 
Северна Македонија, д-р Беким Сали, прв заменик на претседателот на Владата на Република 
Северна Македонија и министер за европски прашања, Александар Николоски, заменик на 
претседателот на Владата на Република Северна Македонија и министер за транспорт, Арбен 
Фетаи, заменик на претседателот на Владата на Република Северна Македонија, задолжен за 
политики на добро владеење и членовите на Владата Игор Филков, министер за правда,                     
д-р Тимчо Муцунски, министер за надворешни работи и надворешна трговија, м-р Сања 
Божиновска, министер за енергетика, рударство и минерални суровини, Фатмир Лимани, 
министер за социјална политика, демографија и млади, Горан Минчев, министер за јавна 
администрација, Муамед Хоџа, министер за животна средина и просторно планирање и Борко 
Ристовски, министер за спорт. 
 

* 

*  * 
 

Врз основа на Предлогот на дневниот ред и предлозите што беа поднесени на седницата, 
Владата го утврди следниов 



 
 
 
 
 

ДНЕВЕН РЕД 
 

Усвојување на записниците од 159-та, 160-та, 162-
та, 164-та и 165-та седница на Владата на 
Република Северна Македонија, одржани на 24 и 
31 март, 7 и 18 април 2026 година 

 
1. Предлог - одлука за предавање на недвижност во владение на Јавното претпријатие за 
државни патишта (Сто дваесет и трета одлука) 
 
2. Предлог - одлука за предавање на недвижност во владение на Јавното претпријатие за 
државни патишта (Сто дваесет и трета одлука) 
 
3. Информација за продажба на движни ствари, со Предлог-одлука 
 
4. Предлог - одлука за пренесување на недвижни ствари во сопственост на Град Скопје (Имотен 
лист бр.47947, КП бр.1817/1, КО Гази Баба) 
 
5. Предлог - одлука за пренесување на недвижни ствари во сопственост на Град Скопје (Имотен 
лист бр.47947, КО Гази Баба, КП.бр.1817/2) 
 
6. Предлог - одлука за пренесување на недвижна ствар во сопственост на Град Скопје (Имотен 
лист бр.7031, на КП бр.993/7, за КО Злокуќани) 
 
7. Предлог - одлука за пренесување на недвижни ствари во сопственост на Град Скопје (Имотен 
лист бр.44834, КО Гази Баба, КП.бр.1906) 
 
8. Предлог - одлука за пренесување на недвижни ствари во сопственост на Град Скопје (Имотен 
лист бр. 7028, КП бр. 993/1, КО Злокуќани) 
 
9. Предлог - одлука за пренесување на недвижни ствари во сопственост на Град Скопје (Имотен 
лист бр.7030, КП бр.1832/2, КО Гази Баба) 
 
10. Известување за активностите поврзани со кризната состојба заради можност за настанување 
на пореметување на снабдување со нафта и нафтени деривати на територијата на Република 
Северна Македонија за период од 29 март 2026 година до 4 април 2026 година 
 
11. Известување за активностите поврзани со кризната состојба заради можност за настанување 
на пореметување на снабдување со нафта и нафтени деривати на територијата на Република 
Северна Македонија за период од 5 април 2026 година до 11 април 2026 година 
 
12. Известување за преземените активности во врска со Одлуката за изменување на Одлуката за 
одобрување на продолжување на рокот за постоење на кризна состојба на дел од територијата 
на Република Северна Македонија заради висок ризик од зголемен обем на влез и 
транзитирање на мигранти низ територијата на Република Северна Македонија, за период од 2 
април 2026 година до 8 април 2026 година 
 
13. Известување за активностите поврзани со кризната состојба на дел од територијата на 
Република Северна Македонија и тоа на подрачјето на Општината Гази Баба на кое Казнено-
поправната установа Казнено-поправен дом Идризово ја врши својата надлежност, заради 



 
 
 
 

спречување на безбедносните закани и зајакнување на обезбедувањето на установата за период 
од 2 април 2026 година до 8 април 2026 година 
 
14. Информација со Предлог-основно сценарио и нови иницијативи за финансирање во 
наредниот среднорочен период 2027-2031 година 
 
15. Информација за одобрување на Урбанистички проект за градби од стратешки интерес за 
изградба на пропратна содржина Јама 6.1 и отпадна област 6.1 на патен Коридор 10д, делница 
на Автопат: Прилеп – Битола, локалитет „Топлица“, Општина Прилеп, со Предлог – одлука 
 
16. Информација за одобрување на изменување и дополнување на Урбанистички проект за 
градби од стратешки интерес за изградба на патен коридор 10д, делница на автопат: Прилеп–
Битола, Општина Прилеп, Општина Могила и Општина Битола (км 7+825.81–км 37+072), 
изменување и дополнување бр.2, со стационажа км 0+000-км 39+453, со Предлог-одлука 
 
17. Информација за активностите на Комисијата за спроведување на реформи во пензискиот 
систем, за акцискиот план, временска рамка и приоритет за период од 1.1.2026 до 31.12.2026 
година, со Акциски план 
 
18. Информација за реализација на проектот „Реконструкција на спортска сала во Општина 
Делчево“ 
 
19. Информација за пренесување на правото на градење на објект за проектот „Изведба на 
Специјална болница за ортопедија и трауматологија Св. Еразмо-Охрид“ 
 
20. Предлог - програма за изменување на Програмата за изградба и реконструкција/санација на 
спортски објекти за 2026 година 
 
21. Предлог - одлука за давање во закуп на недвижна ствар со непосредна спогодбa на Културно 
- уметничкото друштво Српски вез – Куманово 
 
22. Предлог на закон за дополнување на Законот за спечување и заштита од насилство врз 
жените и семејното насилство, по скратена постапка, поднесен од група пратеници 
 
23. Иницијатива од Ѓорѓи Андов од Куманово, доставена до Уставниот суд на Република Северна 
Македонија, под У.бр.28/2026 за поведување постапка за оценување на уставноста на член 10 
став 1 точка 8 од Законот за придонеси од задолжително социјално осигурување („Службен 
весник на Република Македонија” бр.142/08, 62/09, 64/09, 156/09, 166/10, 53/11, 185/11, 
44/2012, 150/12, 15/13, 91/13, 170/13, 97/14, 113/14, 180/14, 188/14, 20/15, 48/15, 129/15, 217/15, 
190/16, 171/17, 35/18 и 247/18 и „Службен весник на Република Северна Македонија” бр.251/22 
и 3/25), член 37 став 1 точка 1 алинеја 2 од Законот за здравственото осигурување („Службен 
весник на Република Македонија“ бр.25/00, 34/00, 96/00, 50/01, 11/02, 31/03, 84/05, 37/06, 
18/07, 36/07, 82/08, 98/08, 6/09, 67/09, 50/10, 156/10, 53/11, 26/12, 16/13, 91/13, 187/13, 43/14, 
44/14, 97/14, 112/14, 113/14, 188/14, 20/15, 61/15, 98/15, 129/15, 150/15, 154/15, 192/15, 217/15, 
27/16, 37/16, 120/16, 142/16 и 171/17 и „Службен весник на Република Северна Македонија“ 
бр.275/19, 77/21, 285/21, 60/23, 144/25 и 154/25)  и член 188 став 1 точка 2 од Законот за 
пензиското и инвалидското осигурување („Службен весник на Република Македонија“ бр.98/12, 
166/12, 15/13, 170/13, 43/14, 44/14, 97/14, 113/14, 160/14, 188/14, 20/15, 61/15, 97/15, 129/15, 
147/15, 154/15, 173/15, 217/15, 27/16, 120/16, 132/16, 35/18, 220/18 и 45/18 и „Службен весник 
на Република Северна Македонија“ бр.180/19, 275/19, 31/20, 267/20, 67/22, 79/23, 193/24, 75/25, 
154/25 и 269/25) 
 



 
 
 
 

24. Иницијатива од Игорчо Точев од Скопје, доставена до Уставниот суд на Република Северна 
Македонија, под У.бр.72/2026 за поведување постапка за оценување на уставноста на член 177-
ј став 8 од Законот за заштита на децата („Службен весник на Република Македонија” бр. 23/13, 
12/14, 44/14, 144/14, 10/15, 25/15, 150/15, 192/15, 27/16, 163/17, 21/18 и 198/18 и „Службен 
весник на Република Северна Македонија” бр.104/19, 146/19, 275/19, 311/20, 294/21, 150/22, 
236/22, 17/25 и 132/25) 
 
25. Иницијатива од Игорчо Точев од Скопје, доставена до Уставниот суд на Република Северна 
Македонија, под У.бр.45/2026 за поведување постапка за оценување на уставноста на член ЗЗ 
став 1 во делот „стандарден” и член 34 став 4 во деловите „одредени возрасни групи“, „општ 
акт” и „понизок износ за” од Законот за здравственото осигурување („Службен весник на 
Република Македонија“ бр.25/ОО, 34/00-исправка, 96/00, 50/01, 11/02, 31/03, 84/05, 37/06, 
18/07, 36/07, 82/08, 98/08, 6/09, 67/09, 50/10, 156/10, 53/11, 26/12, 16/13, 91/13, 187/13, 43/14, 
44/14, 97/14, 112/14, 113/14, 188/14, 20/15, 61/15, 98/15, 129/15, 150/15, 154/15, 192/15, 217/15, 
27/16, 37/16, 120/16, 142/16 и 171/17 и „Службен весник на Република Северна Македонија” 
бр.275/19, 77/21, 285/21, 60/23, 154/23, 209/23, 144/25 и 154/25) 
 
26. Акциски план за постапување по препораки од Конечниот извештај за извршена ревизија на 
успешност на тема „Користење на здравствените услуги за радиолошка дијагностика со магнетна 
резонанца“ 
 
27. Годишен извештај за работата на Советот за стручно образование и обука за 2025 година 
 
28. Извештај за работата на Националната комисија за учебници за 2025 година 
 
29. Кадровски прашања 
 
30. Прашања и предлози 
 
31. Понуда од нотар Дејан Павлоски од Скопје за продажба на недвижен имот со Имотен лист 
бр.23446 за КО Сингелиќ 1, на КП бр.4146/1, викано место улица „А. Попов“, Имотен лист 
бр.27498 за КО Сингелик 1, на КП бр.4146/16, викано место улица „А. Попов“, Имотен лист 
бр.23649 за КО Сингелиќ 1, на КП бр.4146/11,викано место улица „А.Попов“, Имотен лист 
бр.22543 за КО Сингелик 1, на КП бр. 4146/5, викано место/улица „А. Попов“, Имотен лист 
бр.23445 за КО Сингелик 1, на КП бр.4146/2, викано место/улица „А. Попов“ 
 
32. Предлог - одлука за запишување  на  правото на сопственост на недвижни ствари во корист 
на Република Северна Македонија во Катастарот на недвижности (КП бр.2253/1, во KO 
Љубаништа) 
 
33. Информација за потпишување на Заедничка декларација на намера за економска соработка 
помеѓу Министерството за надворешни работи и надворешна трговија на Република Северна 
Македонија и Сојузното министерство за економски прашања и енергетика на Сојузна Република 
Германија, со усогласен текст на Заедничката декларација 
 
34. Предлог - одлука за доделување на концесија за експлоатација на минерална суровина – 
дијабаз на Друштвото за производство, трговија, транспорт и услуги Дијабаз Карамата ДООЕЛ 
увоз-извоз Скопје на локалитетот „Вирови”, с.Подлес, Општина Градско и Општина Чашка 
 
35. Информација за статусот на донацијата на лек Koate DVI 500 IU за потребите на пациентите 
со хемофилија во Република Северна Македонија 
 



 
 
 
 

36. Информација со пресек за состојбата со реализацијата на проектот за јавно-приватно 
партнерство „Интегрирано менаџирање со иновативни решенија за хируршки зафати и 
здравствена заштита од болнички инфекции“ и идните чекори во врска со истиот 
 
37. Информација за подготовка на методологија за утврдување, пресметка, ревизија и 
оптимизација на 28 парафискални давачки, со предлог- методологија и предлог - мерки за нивна 
оптимизација 
 
38. Предлог - одлука за посебни услови за трговијата на одделни стоки и обврска на трговците 
да прибавуваат и продаваат определени видови и количества на одделни стоки на 
потрошувачите според определен редослед 
 
39. Предлог - одлука за определување на највисоки цени во трговијата на големо на неоргански 
ѓубрива 
 
40. Предлог - одлука за одобрување на средства од Резервите на Буџетот на Република Северна 
Македонија за 2026 година (Служба за општи и заеднички работи на Владата на Република 
Северна Македонија) 
 
41. Информација за реализација и продолжување на проектот „Училишта на 21 век“ во соработка 
со Британскиот совет, со усогласен текст на Меморандум 
 
42. Предлог - одлука за одобрување на средства од резервите на Буџетот на Република Северна 
Македонија за 2026 година (штети од непогоди) 

 
* 

* * 
 

Владата без забелешки ги усвои Записникот од Сто педесет и деветтата седница на Владата на 
Република Северна Македонија, одржана на 24 март 2026 година, Записникот од Сто шеесеттата 
седница на Владата на Република Северна Македонија, одржана на 31 март 2026 година, 
Записникот од Сто шеесет и втората седница на Владата на Република Северна Македонија, 
одржана на 7 април 2026 година, Записникот од Сто шеесет и четвртата седница на Владата на 
Република Северна Македонија, одржана на 18 април 2026 година и Записникот од Сто шеесет 
и петтата седница на Владата на Република Северна Македонија, одржана на 18 април 2026 
година. 
 

* 

* * 
 
По одделните точки од Дневниот ред, Владата ги донесе следниве заклучоци: 
 

Точка 1 
 
Владата ја донесе Одлуката за предавање на недвижност во владение на Јавното претпријатие 
за државни патишта (Сто дваесет и трета одлука). 
 

Точка 2 
 
Владата ја донесе Одлуката за предавање на недвижност во владение на Јавното претпријатие 
за државни патишта (Сто и деветнаесеттата одлука). 
 



 
 
 
 

Точка 3 
 
Владата ја разгледа Информацијата за продажба на движни ствари, со Предлог-одлука, ја усвои 
Информацијата и ја донесе Одлуката за продажба на движни ствари (живи животни од видот 
говеда). 
 

Точка 4 
 
Владата ја донесе Одлуката за пренесување на недвижни ствари во сопственост на Град Скопје 
(Имотен лист бр.47947, КП бр.1817/1, КО Гази Баба). 
 

Точка 5 
 
Владата ја донесе Одлуката за пренесување на недвижни ствари во сопственост на Град Скопје 
(Имотен лист бр.47947, КО Гази Баба, КП.бр.1817/2). 
 

Точка 6 
 
Владата ја донесе Одлуката за пренесување на недвижна ствар во сопственост на Град Скопје 
(Имотен лист бр.7031, на КП бр.993/7, за КО Злокуќани). 
 

Точка 7 
 
Владата ја донесе Одлуката за пренесување на недвижни ствари во сопственост на Град Скопје 
(Имотен лист бр.44834, КО Гази Баба, КП.бр.1906). 
 

Точка 8 
 
Владата ја донесе Одлуката за пренесување на недвижни ствари во сопственост на Град Скопје 
(Имотен лист бр. 7028, КП бр. 993/1, КО Злокуќани). 
 

Точка 9 
 
Владата ја донесе Одлуката за пренесување на недвижни ствари во сопственост на Град Скопје 
(Имотен лист бр.7030, КП бр.1832/2, КО Гази Баба). 
 

Точка 10 
 
Владата го разгледа и го прифати Известувањето за активностите поврзани со кризната состојба 
заради можност за настанување на пореметување на снабдување со нафта и нафтени деривати 
на територијата на Република Северна Македонија за период од 29 март 2026 година до 4 април 
2026 година и согласно член 31, став 2 од Законот за управување со кризи заклучи да го достави 
до Претседателот на Република Северна Македонија и до Собранието на Република Северна 
Македонија. 
 

Точка 11 
 
Владата го разгледа и го прифати Известувањето за активностите поврзани со кризната состојба 
заради можност за настанување на пореметување на снабдување со нафта и нафтени деривати 
на територијата на Република Северна Македонија за период од 5 април 2026 година до 11 
април 2026 година и согласно член 31, став 2 од Законот за управување со кризи заклучи да го 



 
 
 
 

достави до Претседателот на Република Северна Македонија и до Собранието на Република 
Северна Македонија. 
 

Точка 12 
 
Владата го разгледа и го прифати Известувањето за преземените активности во врска со 
Одлуката за изменување на Одлуката за одобрување на продолжување на рокот за постоење на 
кризна состојба на дел од територијата на Република Северна Македонија заради висок ризик 
од зголемен обем на влез и транзитирање на мигранти низ територијата на Република Северна 
Македонија, за период од 2 април 2026 година до 8 април 2026 година и согласно член 31, став 
2 од Законот за управување со кризи заклучи да го достави до Претседателот на Република 
Северна Македонија и до Собранието на Република Северна Македонија. 
 

Точка 13 
 
Владата го разгледа и го прифати Известувањето за активностите поврзани со кризната состојба 
на дел од територијата на Република Северна Македонија и тоа на подрачјето на Општината Гази 
Баба на кое Казнено-поправната установа Казнено-поправен дом Идризово ја врши својата 
надлежност, заради спречување на безбедносните закани и зајакнување на обезбедувањето на 
установата за период од 2 април 2026 година до 8 април 2026 година и согласно член 31, став 2 
од Законот за управување со кризи заклучи да го достави до Претседателот на Република 
Северна Македонија и до Собранието на Република Северна Македонија. 
 

Точка 14 
 
Владата ја разгледа Информацијата со Предлог основно сценарио и нови иницијативи за 
финансирање во наредниот среднорочен период 2027-2031 година и притоа ги донесе следните 
заклучоци: 
 
1. Ја усвои Информацијата со Предлог основно сценарио и нови иницијативи за финансирање во 
наредниот среднорочен период 2027-2031 година. 
 
2. Го усвои предложеното Основно сценарио за наредниот среднорочен период 2027-2031 
година (не вклучувајќи ги новите иницијативи). 
 
3. Ги усвои максималните износи на одобрени средства (расходни лимити) по буџетски 
корисници и истите да претставуваат составен дел на Фискалната стратегија на Република 
Северна Македонија за 2027-2031 година. 
 
Истовремено, Владата, согласно расправата на седницата, заклучи Министерството за финансии 
да ја подготви Фискалната стратегија на Република Северна Македонија за 2027-2031 година со 
буџетскиот дефицит од 3,5% од БДП за 2027 година. 
 

Точка 15 
 
Владата ја разгледа Информацијата за одобрување на Урбанистички проект за градби од 
стратешки интерес за изградба на пропратна содржина Јама 6.1 и отпадна област 6.1 на патен 
Коридор 10д, делница на Автопат: Прилеп – Битола, локалитет „Топлица“, Општина Прилеп, со 
Предлог – одлука, ја усвои Информацијата и ја донесе Одлуката за одобрување на Урбанистички 
проект за градби од стратешки интерес за изградба на пропратна содржина Јама 6.1 и отпадна 
област 6.1 на патен Коридор 10д, делница на Автопат: Прилеп – Битола, локалитет „Топлица“, 
Општина Прилеп. 



 
 
 
 

 
Точка 16 

 
Владата ја разгледа Информацијата за одобрување на изменување и дополнување на 
Урбанистички проект за градби од стратешки интерес за изградба на патен коридор 10д, 
делница на Автопат: Прилеп–Битола, Општина Прилеп, Општина Могила и Општина Битола (км 
7+825.81–км 37+072), изменување и дополнување бр.2, со стационажа км 0+000-км 39+453, со 
Предлог-одлука, ја усвои Информацијата и ја донесе Одлуката за одобрување на изменувањето 
и дополнувањето на Урбанистичкиот проект за градби од стратешки интерес за изградба на 
патен коридор 10д, делница на Автопат: Прилеп–Битола, Општина Прилеп, Општина Могила и 
Општина Битола (км 7+825.81–км 37+072), изменување и дополнување бр.2, со стационажа км 
0+000-км 39+453. 
 

Точка 17 
 
Владата ја разгледа Информацијата за активностите на Комисијата за спроведување на реформи 
во пензискиот систем, за акцискиот план, временска рамка и приоритет за период од 1.1.2026 
до 31.12.2026 година, со Акциски план и ја усвои со следните заклучоци:  
 
1. Го прифати Акцискиот план за реформи во пензискиот систем. 
 
2. Се задолжува Комисијата за спроведување на реформи во пензискиот систем да доставува на 
квартално ниво Информација до Владата за текот на реализација на активностите. 
 
3. Се задолжува Министерството за социјална политика, демографија и млади, а се укажува на 
Фондот на пензиското и инвалидското осигурување на Република Северна Македонија да ги 
направат потребните анализи и да ги достават потребните податоци за секоја од предвидените 
активности до Комисијата за спроведување на реформи во пензискиот систем, најдоцна пет дена 
пред доставување на информацијата до Владата за соодветната активност. 
 

Точка 18 
 
Владата ја разгледа Информацијата за реализација на проект „Реконструкција на спортска сала 
во Општина Делчево“ и ја усвои со следните заклучоци: 
 
1. Даде согласност за преземање на обврски во програмите опфатени со развојниот дел од 
буџетот, за чие плаќање е потребно користење на буџетски средства во 2026, 2027 и 2028 година 
на Министерството за спорт за реализација на проектот „Реконструкција на спортска сала во 
Општина Делчево“, во вкупна вредност од 49.000.000,00 денари со ДДВ, со динамика на 
плаќање и тоа:  
 
- 10.000.000,00 денари во 2026 година; 
- 20.000.000,00 денари во 2027 година и  
- 19.000.000,00 денари во 2028 година. 
 
2. Се задолжува Министерството за спорт да ги прикаже потребните буџетски средства во 
буџетскиот циркулар за соодветните фискални години, а Министерството за финансии да ги има 
предвид при утврдување на буџетот на Република Северна Македонија, за соодветните 
фискални години. 
 

Точка 19 
 



 
 
 
 

Владата ја разгледа Информацијата за пренесување на правото на градење на објект за проектот 
- Изведба на Специјална болница за ортопедија и трауматологија Св. Еразмо-Охрид и ја усвои со 
следните заклучоци (усогласени со Министерството за транспорт): 
 
1. Го задолжи Министерството за здравство да склучи Договор за пренесување на правата за 
градење со Специјална болница за ортопедија и трауматологија Св. Еразмо – Охрид. 
 
2. Го задолжи Министерството за здравство, целата документација што ја поседува во врска со 
проектот - Изведба на Специјална болница за ортопедија и трауматологија Св. Еразмо-Охрид да 
ја предаде на Специјалната болница за ортопедија и трауматологија Св. Еразмо-Охрид. 
 

Точка 20 
 
Владата ја донесе Програмата за изменување на Програмата за изградба и 
реконструкција/санација на спортски објекти за 2026 година. 
  

Точка 21 
 
Владата ја донесе Одлуката за давање во закуп на недвижна ствар со непосредна спогодбa на 
Културно - уметничкото друштво Српски вез – Куманово. 
 

Точка 22 
 
Владата го разгледа Предлогот на закон за дополнување на Законот за спечување и заштита од 
насилство врз жените и семејното насилство, по скратена постапка, поднесен од група 
пратеници и притоа го утврди следното мислење:  
 
Во Предлогот на закон за дополнување на Законот за спречување и заштита од насилство врз 
жените и семејното насилство,  се предлага дополнување на член 58 став 1 точка 3, така што 
привремената  мерка за заштита „забрана да се приближува на растојание помало од 100 метри 
до живеалиштето, училиштето, работното место или определено место кое редовно го посетува 
жртвата“, да се дополни „со обврска сторителот да носи електронска нараквица која ќе ја 
предупредува жртвата дека сторителот се приближува до определеното место, односно е на 
оддалеченост помала од 100 метри од жртвата“.  
 
Владата истакнува дека Законот за спречување и заштита од насилство врз жените и семејното 
насилство уредува прашања од областа на граѓанско - правна материја.  
 
Имено, со членот 1  од овој закон е дефиниран предметот и тоа за постапување на институциите 
со должно внимание при преземањето на  мерки за превенција од родово базирано насилство 
врз жените и семејното насилство, постапувањето на институциите за заштита на жените од 
родово базирано насилство и семејното насилство, меѓусебната координација на институциите 
и организациите, услугите за заштита на жртвите и собирањето на податоци за родово - базирано 
насилство врз жените и семејното насилство.  
 
Со членот 2 од Законот е утврдена целта и тоа да се превенира и спречи  родово базирано 
насилство врз жените и семејното насилство, да се обезбеди ефективна заштита на жртвите од 
каков било облик на родово базирано насилство врз жени, како и на жртвите на семејно 
насилство со почитување на основните човекови слободи и права, загарантирани со Уставот на 
Република Северна Македонија и ратификуваните меѓународните договори од оваа област. 
 



 
 
 
 

Со Законот за спречување и заштита од насилство врз жените и семејното насилство предвидено 
е предлагање, изрекување, извршување и следење на итни и привремени мерки за заштита, кои 
имаат за цел отстранување на непосредната и сериозна опасност по животот и физичкиот и 
психичкиот интегритет на жртвата и нејзиното семејство, односно запирање на насилството, 
отстранување на последиците од извршеното насилство  и преземање на ефикасни мерки кон 
сторителот заради елиминирање на причините за повторно вршење на насилство.  
 
Итната и привремената мерка за заштита „забрана да се приближува на растојание помало од 
100 метри до живеалиштето, училиштето, работното место или определено место кое редовно 
го посетува жртвата“, од член 57 и член 58 од овој закон, ја изрекува надлежен граѓански суд, а 
ја извршува Министерството за внатрешни работи. Спроведувањето на итната и привремените 
мерки за заштита ја врши полициската станица на подрачјето каде што жената жртва на родово 
базирано насилство и жртвата на семејно насилство има живеалиште или престојувалиште, во 
соработка со надлежната организациска единица за криминалистички работи. 
 
Согласно член 64 од Законот за спречување и заштита од насилство врз жените и семејното 
насилство, во постапките за изрекување на привремените мерки за заштита од родово базирано 
насилство врз жените и семејното насилство одлучува судија поединец и се применуваат 
одредбите на Законот за парнична постапка. Во одлуката со која се изрекува итна/привремена 
мерка за заштита, судот го задолжува сторителот да ја почитува судската одлука. 
 
Согласно горенаведените наводи и правни аргументи, Владата на Република Северна 
Македонија по однос на предметниот Предлог на закон за дополнување на Законот за 
спречување и заштита од насилство врз жените и семејното насилство,  е на мислење дека 
предлогот за предвидување на обврска за сторителот на насилство да носи електронска 
нараквица која ќе ја предупредува жртвата дека сторителот се приближува до определено 
место, односно е на оддалеченост помала од 100 метри од жртвата, нема основа да биде 
предмет на уредување на овој закон. 
 
Во насока на овој предлог  посочуваме да се преоцени потребата за вградување на вакво 
законско решение во пропис кој уредува кривично правна материја,  за осудени лица за 
кривични дела за родово базирано насилство врз жените и семејното насилство. 
 
Истовремено, се укажува на одредени недостатоци на носењето алки кај сторителите на 
насилството како што се: доколку сторителот намерно или ненамерно дозволи батеријата да се 
испразни, системот престанува да испраќа точни податоци, лажни аларми; одржувањето на 
софтверот, хардверот и тимовите за 24/7 мониторинг е исклучително скапо за државниот буџет; 
од моментот кога сторителот ќе ја прекрши дозволената зона и моментот кога полицијата ќе 
пристигне, често поминуваат критични минути кои можат да имаат тешки последици за жртвите; 
сторителот може да наоѓа начини да го „тестираат“ системот, движејќи се на самиот раб на 
дозволената зона само за психолошки да ја вознемири жртвата без да бие уапсен; жртвите може 
да имаат негативни психолошки последици  и  фокусирање на апликацијата за следење, 
живеејќи во постојан страв дека секој звучен сигнал на телефонот значи непосредна опасност. 
 
Врз основа на наведеното, Владата на Република Северна Македонија, му предлага на 
Собранието на Република Северна Македонија да не го донесе Предлогот на закон за 
дополнување на Законот за спречување и заштита од насилство врз жените и семејното 
насилство. 
 

Точка 23 
 



 
 
 
 

Владата ја разгледа Иницијативата од Ѓорѓи Андов од Куманово, доставена до Уставниот суд на 
Република Северна Македонија, под У.бр.28/2026 за поведување постапка за оценување на 
уставноста на член 10 став 1 точка 8 од Законот за придонеси од задолжително социјално 
осигурување („Службен весник на Република Македонија” бр.142/08, 62/09, 64/09, 156/09, 
166/10, 53/11, 185/11, 44/2012, 150/12, 15/13, 91/13, 170/13, 97/14, 113/14, 180/14, 188/14, 20/15, 
48/15, 129/15, 217/15, 190/16, 171/17, 35/18 и 247/18 и „Службен весник на Република Северна 
Македонија” бр.251/22 и 3/25), член 37 став 1 точка 1 алинеја 2 од Законот за здравственото 
осигурување („Службен весник на Република Македонија" бр.25/00, 34/00, 96/00, 50/01, 11/02, 
31/03, 84/05, 37/06, 18/07, 36/07, 82/08, 98/08, 6/09, 67/09, 50/10, 156/10, 53/11, 26/12, 16/13, 
91/13, 187/13, 43/14, 44/14, 97/14, 112/14, 113/14, 188/14, 20/15, 61/15, 98/15, 129/15, 150/15, 
154/15, 192/15, 217/15, 27/16, 37/16, 120/16, 142/16 и 171/17 и „Службен весник на Република 
Северна Македонија“ бр.275/19, 77/21, 285/21, 60/23, 144/25 и 154/25)  и член 188 став 1 точка 
2 од Законот за пензиското и инвалидското осигурување („Службен весник на Република 
Македонија“ бр.98/12, 166/12, 15/13, 170/13, 43/14, 44/14, 97/14, 113/14, 160/14, 188/14, 20/15, 
61/15, 97/15, 129/15, 147/15, 154/15, 173/15, 217/15, 27/16, 120/16, 132/16, 35/18, 220/18 и 45/18 
и „Службен весник на Република Северна Македонија" бр. 180/19, 275/19, 31/20, 267/20, 67/22, 
79/23, 193/24, 75/25, 154/25 и 269/25) и притоа го утврди следното мислење: 
 
Во Иницијативата е наведено дека, согласно погоре наведените членови, вклучувајќи го и член 
188 став 1 точка 2 од Законот за пензиското и инвалидското осигурување, се наметнува обврска 
за пензионерите повторно да плаќаат за нешто кое одамна го платиле. Кога пензионерите биле 
во работен однос, покрај останатите придонеси, од нивната бруто - плата, плаќале и придонес 
за задолжително здравствено осигурување во текот на целиот работен век. Тој придонес, врз 
основа на начелото на солидарност, целосно слиен и концентриран во Фондот за здравствено 
осигурување, се користел за сите работници и пензионери и нивните семејства, се користел 
секаде каде имало потреба од здравствена услуга, а од многу семејства се плаќале повеќе 
придонеси во зависност од фактот дали повеќе членови на семејството остваруваат приходи од 
некоја дејност. Кога завршил работниот век, работниот однос престанал поради исполнување на 
услови за пензија, која не е плата и не постои бруто - пензија, а придонесите во текот на 
работниот век меѓу кои и придонесот за задолжително здравствено осигурување се плаќаат од 
бруто - платата, туку пензијата е минимална гаранција за социјална сигурност на пензионерот и 
не смее да биде натоварена со било какви давачки со оглед дека е единствен извор на приходи 
за скромна егзистенција на пензионерот. Исто така, се наведува дека по логиката на оспорените 
членови пензионерот треба од денот на своето пензионирање да продолжи со плаќање и на 
придонес за задолжително пензиско и инвалидско осигурување се до крајот на својот живот, 
иако суштината на овие придонеси кои како социјално осигурување се плаќаат во текот на 
работниот век е обезбедување на социјална сигурност на пензионерот. Од ова произлегува дека 
оспорените членови не се во согласност со темелните вредности на уставниот поредок од член 
8 став 1 алинеја 1, алинеја 3 и алинеја 6 од Уставот на Република Северна Македонија, односно 
не се во согласност со: 
- основните слободи и права на човекот и граѓанинот признати во меѓународното право и 
утврдени со Уставот на Република Северна Македонија, 
- владеењето на правото и 
- правната заштита на сопственоста. 
 
За таа цел, подносителот бара да се поведе постапка за оценување на уставноста на оспорената 
одредба и истата да биде укината, како спротивна на Уставот на Република Северна Македонија.  
 
Со член 1 од Уставот на Република Северна Македонија, Република Северна Македонија се 
одредува како суверена, самостојна, демократска и социјална држава. Согласно член 34 од 
Уставот на Република Северна Македонија, граѓаните имаат право на социјална сигурност и 
социјално осигурување утврдени со закон и со колективен договор, додека со член 39 од Уставот 



 
 
 
 

на Република Северна Македонија на секој граѓанин му се гарантира правото на здравствена 
заштита.             
 
Во однос на наводите во Иницијативата дека одредбата од член 188 став 1 точка 2 од Законот за 
пензиското и инвалидското осигурување е неуставна од причина што се врши двојно плаќање, 
се смета дека овие наводи се неосновани, бидејќи со оспорената одредба се уредува намената 
на користење на средствата за пензиско и инвалидско осигурување, односно со овој член строго 
се утврдени намените за трошење на средствата од  пензиското и инвалидското осигурување, со 
што се потврдува карактерот на овие средства, како средства за лична потрошувачка со кои се 
обезбедува остварувањето на личните и поединечните права од ова осигурување. Со 
наведениот член таксативно се утврдени намените за кои може да се користат овие средства 
меѓу кои и за придонес за здравствено осигурување. 
 
Задолжителното пензиско и инвалидско осигурување врз основа на генерациска солидарност 
(прв столб) е осигурување организирано, според принципот на тековно финансирање (pay-as-
you-go), што значи дека сегашните осигуреници плаќаат за сегашните пензионери. Преку овој 
столб се обезбедува остварување на права од пензиското и инвалидското осигурување во случај 
на старост, инвалидност и смрт, што значи дека се исплаќа дел од старосната пензија, потоа 
инвалидска пензија, семејна пензија, како и најнизок износ на пензија.   
 
Во однос на придонесите за здравствено осигурување, треба да се наведе дека се работи за 
тековно користење на придобивките од осигурувањето, додека за пензиското и инвалидското 
осигурување, средствата се акумулираат во текот на работниот век на осигуреникот, додека се 
плаќаат придонесите и придобивките, односно пензијата се користи со стекнување на правото 
на пензија, според Законот за пензиското и инвалидското осигурување. Согласно наведеното, 
придонесот за здравствено осигурување, корисниците на пензија не го плаќаат лично, односно 
придонесот за здравствено осигурување го уплаќа Фондот на пензиското и инвалидското 
осигурување на Северна Македонија (ФПИОСМ) на сметка на Фондот за здравствено 
осигурување на Република Северна Македонија. Средствата за оваа уплата се од придонесите 
што ги плаќаат тековните осигуреници, како и од трансфери од државниот буџет. На овој начин 
корисниците на пензија имаат задолжително здравствено осигурување и не треба сами да 
плаќаат месечен придонес и може да користат услуги во државното здравство (со евентуална 
партиципација за некои услуги или лекови). Здравственото осигурување на корисниците на 
пензија се плаќа преку Фондот на пензиското и инвалидското осигурување на Северна 
Македонија (ФПИОСМ) и државниот буџет, а не директно од пензионерите и сето тоа е уредено, 
согласно наведените закони во Иницијативата.  
 
Во однос на наводите во Иницијативата,  се смета дека согласно членот 2 од Законот за 
здравственото осигурување, здравственото осигурување се установува како задолжително и 
доброволно. Задолжителното здравствено осигурување се установува за сите граѓани на 
Република Северна Македонија, заради обезбедување на здравствени услуги и парични 
надоместоци, врз начелата на сеопфатност, солидарност, еднаквост и ефективно користење на 
средствата, под услови утврдени со овој закон. Начелото на солидарност претставува заемен 
однос помеѓу сите осигуреници во здравственото осигурување кој се остварува преку обврската 
за континуирано плаќање на придонес за задолжително здравствено осигурување, согласно 
законски утврдената основица и осигурениците кои имаат потреба да користат здравствена 
заштита поради тоа што настапила болест или повреда. Ова е заедничка обврска и заедничка 
одговорност на сите осигуреници за создавање на материјални можности за обезбедување 
услови и средства за остварување на правата утврдени со законот за осигурениците на кои тоа 
им е потребно. Солидарноста може да се протега само помеѓу осигурениците кои ги измируваат 
законските обврски и членовите на нивните семејства. Во спротивно, секое здравствено 
осигурување на кое му се товарат трошоци за неосигурани лица и за лицата кои редовно не го 



 
 
 
 

плаќаат придонесот, не може економски да се одржи, бидејќи не почива на правни и економски 
принципи. 
 
Според начелото на еднаквост, осигурениците имаат еднаков третман во однос на обврската да 
платат придонес за задолжително здравствено осигурување, како и еднакво право кога имаат 
потреба и под исти услови да користат здравствена заштита без оглед на основот на 
осигурување, односно на категоријата на осигуреник на која и припаѓаат и без оглед на висината 
на платениот придонес.  
 
Врз основа на претходно изнесеното, произлегува дека осигурениците имаат права кои 
произлегуваат од системот на здравственото осигурување, но воедно имаат и обврска да ги 
плаќаат редовно придонесите за задолжителното здравствено осигурување. Со членот 5 од 
Законот таксативно се наброени лицата/категориите на граѓани кои се опфатени со системот на 
здравственото осигурување меѓу кои се наведени и корисниците  на  пензија според  прописите  
на  пензиското  и инвалидското осигурување. Понатаму, во оваа насока со членот 37 од Законот 
за здравственото осигурување се утврдуваат изворите на средства за задолжителното 
здравствено осигурување првенствено од придонесите на осигурениците, односно на 
обврзниците за плаќање на придонесот за здравствено осигурување. Прашањата за видовите на 
придонеси од системот на задолжителното социјално осигурување, обврзниците за плаќање на 
придонеси, обврзниците за пресметка и уплата на придонеси, основиците на кои се плаќаат 
придонеси, стапките на придонеси, начинот на пресметка, роковите на плаќање на придонеси, 
контролата на пресметување и уплата на придонеси, како и други прашања од системот на 
задолжителното социјално осигурување се предмет на регулирање на Законот за придонеси од 
задолжителното социјално осигурување. Со овие прописи се прави една правна целина, правен 
систем со кој се регулираат критериумите, начинот, постапката и условите на остварувањето на 
правата од здравствената заштита, поточно од социјалното осигурување. Подносителот на 
Иницијативата апсолутно не разбирајќи го цел овој систем на социјално осигурување покренува 
иницијатива пред Уставниот суд со која неосновано и паушално оспорува законски одредби од 
Законот за здравственото осигурување, Законот за придонеси од задолжителното социјално 
осигурување и Законот за пензиското и инвалидското осигурување. Во Иницијативата се 
наведува дека „се наметнува обврска за пензионерите повторно да плаќаат за нешто кое одамна 
го платиле“. Ова е целосно погрешно разбирање со оглед на карактерот и природата на 
здравствената заштита и користењето на здравствените услуги. Здравствените услуги и 
здравствената заштита се користат од почетокот до крајот на животниот век на човекот. 
Осигуреникот на месечно ниво плаќа придонес за здравствено осигурување, а користи 
здравствени услуги тогаш кога има потреба во случај на болест или повреда. Ова е различно од 
правото на старосна пензија. Правото на здравствена заштита е различно од правото на старосна 
пензија и покрај тоа што двете права се дел од системот на задолжителното социјално 
осигурување. Точно дека осигуреникот го плаќа придонесот за пензиско осигурување и на крајот 
од својот работен век го користи правото на месечна исплата на старосната пензија. Но друга е 
природата на правото на здравствена заштита. Здравствените услуги се користат постојано и 
средствата кои се плаќаат на име придонес не се кумулираат одреден временски период, па да 
се користат во пензионерските денови, впрочем како што е ставот и сфаќањето на подносителот 
на Иницијативата. Пензионерите користеле здравствени услуги во текот на својот работен век и 
продолжуваат да користат здравствени услуги во деновите додека се пензионери. 
 
Понатаму, во Иницијативата особено се истакнува повредата на уставно загарантираното право 
на сопственост. Овој навод апсолутно е неприфатлив. Придонесот не претставува одземање на 
сопственост, туку законска јавна давачка. Придонесот за здравствено осигурување е утврден со 
закон, има социјална цел и се применува еднакво на сите осигуреници. Не станува збор за 
лишување од сопственост, туку за законски финансиски товар што произлегува од една 
социјална држава. Тука не станува збор за одземање на имот, напротив тоа би постоело кога 



 
 
 
 

средствата се одземаат без правен основ, без јавен интерес, без надомест или право. Пензијата 
како стекнато право претставува редовен приход, а не недопирлива сопственост и како таква 
подлежи на законски утврдени јавни давачки. Придонесот не ја намалува пензијата како право, 
правото на пензија останува непроменето, се врши само законска пресметка на придонесот со 
што се обезбедува здравствена заштита како противвредност.   
    
Имајќи го предвид претходно наведеното, се смета дека оспорените одредби од член 10 став 1 
точка 8 од Законот за придонеси од задолжително социјално осигурување („Службен весник на 
Република Македонија” бр.142/08, 62/09, 64/09, 156/09, 166/10, 53/11, 185/11, 44/2012, 150/12, 
15/13, 91/13, 170/13, 97/14, 113/14, 180/14, 188/14, 20/15, 48/15, 129/15, 217/15, 190/16, 171/17, 
35/18 и 247/18 и „Службен весник на Република Северна Македонија” бр.251/22 и 3/25), член 37 
став 1 точка 1 алинеја 2 од Законот за здравственото осигурување („Службен весник на 
Република Македонија" бр.25/00, 34/00, 96/00, 50/01, 11/02, 31/03, 84/05, 37/06, 18/07, 36/07, 
82/08, 98/08, 6/09, 67/09, 50/10, 156/10, 53/11, 26/12, 16/13, 91/13, 187/13, 43/14, 44/14, 97/14, 
112/14, 113/14, 188/14, 20/15, 61/15, 98/15, 129/15, 150/15, 154/15, 192/15, 217/15, 27 /16, 37 /16, 
120/16, 142/16 и 171/17 и „Службен весник на Република Северна Македонија" бр. 275/19, 77/21, 
285/21, 60/23, 144/25 и 154/25)  и член 188 став 1 точка 2 од Законот за пензиското и 
инвалидското осигурување („Службен весник на Република Македонија“ бр.98/12, 166/12, 
15/13, 170/13, 43/14, 44/14, 97/14, 113/14, 160/14, 188/14, 20/15, 61/15, 97/15, 129/15, 147/15, 
154/15, 173/15, 217/15, 27/16, 120/16, 132/16, 35/18, 220/18 и 45/18 и „Службен весник на 
Република Северна Македонија" бр. 180/19, 275/19, 31/20, 267/20, 67/22, 79/23, 193/24, 75/25, 
154/25 и 269/25), се во согласност со одредбите од Уставот на Република Северна Македонија, 
поради што Владата на Република Северна Македонија му предлага на Уставниот суд на 
Република  Северна Македонија да не ја прифати Иницијативата за поведување постапка за 
оценување на уставноста од наведените членови од овие закони. 
 

Точка 24 
 
Владата ја разгледа Иницијативата од Игорчо Точев од Скопје, доставена до Уставниот суд на 
Република Северна Македонија, под У.бр.72/2026 за поведување постапка за оценување на 
уставноста на член 177-ј став 8 од Законот за заштита на децата („Службен весник на Република 
Македонија” бр. 23/13, 12/14, 44/14, 144/14, 10/15, 25/15, 150/15, 192/15, 27/16, 163/17, 21/18 и 
198/18 и „Службен весник на Република Северна Македонија” бр.104/19, 146/19, 275/19, 311/20, 
294/21, 150/22, 236/22, 17/25 и 132/25) и притоа го утврди следново мислење: 
 
Со оспорената одредба од членот 177-ј став (8) од Законот за заштита на децата согласно кој ,,на 
членовите на Kомисијата од ставот (6) на овој член им следува паричен надоместок кој на 
годишно ниво изнесува една просечна нето - плата исплатена во Република Северна Македонија 
за што  Министерството донесува решение.“, не се повредуваат темелните вредности на 
уставниот поредок на државата и тоа: владеењето на правото од членот: 8 став 1 алинеја 3 од 
Уставот бидејќи право на доносителот на Законот е да утврди определен надоместок за 
членовите на Kомисијата за ревизија која врши ревизија на спроведување на испитот за 
стекнување со лиценца за работа и доколку утврди нерегуларности во спроведувањето на 
испитот од страна на поединци во смисла на членот 177-е став (5) од Законот за заштита на 
децата, да предложи одземање на уверението на кандидатите кои го положиле стручниот испит 
за стекнување на лиценца за работа. Во член 177-ј став (7) од Законот е уредено - Комисијата за 
ревизија се состанува по потреба најмалку еднаш во годината и врши ревизија на спроведување 
на испитот за што доставува извештај до министерот.  
 
Во таа насока, со Законот за заштита на децата се уредува паричен надоместок на членовите на 
Комисијата кој на годишно ниво изнесува една просечна нето - плата исплатена во Република 
Северна Македонија. Во Министерството за социјална политика, демографија и млади, нема 



 
 
 
 

предвидено работно/и место/а во кое/и се предвидени работни задачи и обврски кои се 
однесуваат на ревизија на постапката при спроведување на испитот за стекнување со лиценца. 
Надлежностите на Комисијата се тесно поврзани со владеењето на правото. Вработените во 
Министерството кои се членови на Комисијата за ревизија со нивното учество во работата на 
Комисијата извршуваат дополнителни работни задачи, со голема сложеност и согласно 
оспорената одредба за својата дополнителна работа имаат право на утврден надоместок. 
Одредбата од членот 177-ј став (8)  од Законот за заштита на децата има голем придонес во 
насока на владеењето на правото и законито спроведување на испитот за стекнување на 
лиценца за работа. 
 
Од наведените причини,  Владата на Република Северна Македонија смета дека предметната 
Иницијативата е неоснована, а оспорената одредба од Законот за заштита на децата не е во 
несогласност со член 8 став 1 алинеја 3 од Уставот на Република Северна Македонија, поради 
што му предлага на Уставниот суд на Република Северна Македонија да не ја прифати 
предметната Иницијатива. 
 

Точка 25 
 
Владата ја разгледа Иницијативата од Игорчо Точев од Скопје, доставена до Уставниот суд на 
Република Северна Македонија, под У.бр.45/2026 за поведување постапка за оценување на 
уставноста на член ЗЗ став 1 во делот „стандарден” и член 34 став 4 во деловите „одредени 
возрасни групи“, „општ акт” и „понизок износ за” од Законот за здравственото осигурување 
(„Службен весник на Република Македонија“ бр.25/ОО, 34/00-исправка, 96/00, 50/01, 11/02, 
31/03, 84/05, 37/06, 18/07, 36/07, 82/08, 98/08, 6/09, 67/09, 50/10, 156/10, 53/11, 26/12, 16/13, 
91/13, 187/13, 43/14, 44/14, 97/14, 112/14, 113/14, 188/14, 20/15, 61/15, 98/15, 129/15, 150/15, 
154/15, 192/15, 217/15, 27/16, 37/16, 120/16, 142/16 и 171/17 и „Службен весник на Република 
Северна Македонија” бр.275/19, 77/21, 285/21, 60/23, 154/23, 209/23, 144/25 и 154/25) и притоа 
го утврди следното мислење: 
 
Со Законот за здравственото осигурување се уредува здравственото осигурување на граѓаните, 
правата и обврските од здравственото осигурување, како и начинот на  спроведување на 
здравственото осигурување.  
 
Со членот 9 од Законот се регулираат основните здравствени услуги кои осигурениците ги 
користат на товар на средствата од здравственото осигурување, односно на товар на средствата 
на Фондот за здравствено осигурување на Република Северна Македонија (Фондот) и истиот 
гласи: 
 
„Основните здравствени услуги од член 8 на овој закон се: 
 
 а) во примарната здравствена заштита: 
 
 1) здравствени услуги заради утврдување, следење и проверување на здравствената состојба; 
 2)  преземање   на   стручно - медицински   мерки   и   постапки   за   унапредување   на 
здравствената  состојба, спречување, сузбивање и рано откривање на болестите и други 
нарушувања на здравјето; 
 3) укажување на итна медицинска помош, вклучувајќи и превоз со санитетско возило кога е 
тоа неопходно; 
 4) лекување во ординација, односно во домот на корисникот; 
 5) здравствена заштита во врска со бременост и породување; 
 6) спроведување на превентивни, терапевтски и рехабилитациони мерки; 
 7) превенција, лекување и санирање на болестите на устата и забите и 



 
 
 
 

 8) лекови  според  листата  на  лекови  што  со  општ  акт  ја  утврдува  Фондот  на  кој 
министерот за здравство дава согласност. 
 
 б) во специјалистичко-консултативната здравствена заштита: 
 
 1) испитување и утврдување на заболувањата, повредите и здравствената состојба; 
 2) спроведување на специјализирани дијагностички, терапевтски и рехабилитациони 
постапки; 
 3) протези, ортопедски и други помагала, помошни и санитетски справи и материјали и 
забнотехнички   средства  според  индикации  утврдени  со  општ  акт  на  Фондот  на  кој 
министерот за здравство дава согласност;  
       4) функционална проценка на деца и младинци со попреченост до 26 години и 
       5) биомедицинско потпомогнато оплодување за здравствените услуги извршени во постапка 
со автологно и алогенеичко оплодување. 
 
 в) во болничката (краткотрајна и долготрајна) здравствена заштита: 
 
 1) испитување и утврдување на здравствената состојба, лекување, рехабилитација, нега, 
сместување и исхрана во болнички услови; 
 2) лекови  според  листата  на  лекови  што  со  општ  акт  ја  утврдува  Фондот  на  кој 
министерот  за  здравство  дава  согласност,  како  и  помошни  материјали  кои  служат  за 
примена на лековите и санитетските и друг материјал потребен за лекување и 
 3)  сместување  и  исхрана  на  придружник  при  неопходно  придружување  на  дете  до 
тригодишна возраст, додека е на болничко лекување, но најмногу до 30 дена  
      4)  ласерска корекција на диоптер според услови и критериуми утврдени со општ акт на 
Фондот, на кој министерот за здравство дава согласност и 
 г) обдукција на умрени по барање на здравствени установи. 
 
Основните здравствени услуги од ставот 1 на овој член Фондот ги обезбедува на осигурените 
лица во здравствените установи утврдени со мрежата на здравствени установи, во која се врши 
здравствената дејност, согласно со прописите од областа на здравствената заштита, во висина 
на утврдени цени со општ акт на Фондот, на кој министерот за здравство дава согласност. 
 
Фондот со општ акт поблиску ги определува начинот на остварувањето на правата на 
здравствени услуги, како и спроведување на здравствената заштита, на кој министерот за 
здравство дава согласност. 
 
Како основни здравствени услуги се сметаат и лековите што не се на листата на лекови од ставот 
1 под а) точка 8) и под в) точка 2) на овој член, кои јавните здравствени установи ги набавуваат 
по претходна согласност од Министерството за здравство и Фондот.“ 
 
Согласно овој член осигурениците во рамките на специјалистичко консултативната здравствена 
заштита имаат право на протези, ортопедски и други помагала, помошни и санитетски справи и 
материјали и забнотехнички   средства  според  индикации  утврдени  со  општ  акт  на  Фондот  
на  кој министерот за здравство дава согласност. 
 
Законодавецот во членот 32 го утврдил плаќањето на учеството на осигурениците 
(партиципација) при користењето на здравствените услуги и овој член гласи: 
 
„Осигурените  лица учествуваат со лични средства при користењето на здравствени услуги  и 
лекови, но најмногу до 20% од просечниот износ на вкупните трошоци на здравствената услуга, 
односно лековите. 



 
 
 
 

  
За здравствените услуги за одобрено лекување во странство, осигуреното лице учествува со 20% 
од вкупните трошоци, но не повеќе од 200 евра во денарска противвредност. 
 
Висината на учеството од став 1 на овој член во фиксен износ, обратнопропорционално од 
цените на услугите, ја утврдува Фондот со општ акт на кој министерот за здравство дава 
согласност.“ 
 
Во членот 33 од Законот, законодавецот утврдил дека осигурените лица учествуваат до 50% од 
утврдената цена на протезите, ортопедските и други помагала и санитетски средства, 
изработени од стандарден материјал, согласно со член 9 став 1 точка 3 под б на овој закон. 
 
Понатаму со членот 34 од Законот, законодавецот утврдил кои осигуреници се ослободени од 
учество со  лични средства при користењето на здравствените услуги и лековите и истиот гласи: 
 
„Од учеството утврдено во член 32 од овој закон се ослободуваат: 
 
- осигурените лица за лекарски преглед кај избраниот лекар и итна медицинска помош на повик; 
- осигурените лица со попреченост, според прописите за детска заштита и социјална заштита; 
-корисниците на гарантирана минимална помош, кои се лица неспособни за работа и корисници 
на вонсемејна заштита, според прописите за социјална заштита, освен за лековите од листата на 
лекови издадени на рецепт во примарната здравствена заштита и за лекувањето во странство; 
- ментално болните лица сместени во психијатирски болници и лица со интелектуална 
попреченост без родителска грижа; 
- осигурените лица кои доброволно дарувале крв, според програмата која се однесува на 
доброволното дарување на крв, донесена согласно Законот за здравствената заштита; 
- осигурените лица кои доброволно дарувале ткиво или орган, според програмата која се 
однесува на доброволното дарување на ткиво или орган, донесена согласно Законот за 
здравствената заштита; 
- осигурените лица корисници на правото за биомедицинско потпомогнато оплодување за 
здравствените услуги извршени во постапка со автологно и алогенеичко оплодување, најмногу 
до шестиот обид за оплодување; 
- осигурените  лица  кои  во  текот  на  една  календарска  година  платиле  учество  во 
специјалистичко-консултативната и болничката здравствена заштита, освен за лековите од 
листата на лекови издадени на рецепт во примарната здравствена заштита и за лекувањето во 
странство, во износ повисок од 70% од просечната остварена месечна плата во Републиката во 
претходната година. 
 
Министерството за социјална политика, демографија и млади на здравствената установа и ги 
надоместува средствата за ослободување од учеството утврдено во ставот 1 алинеи 2 и 3 од овој 
член. 
 
Средствата за ослободување од учеството утврдено во ставот 1 алинеја 7 на овој член, на 
здравствената установа ги надоместува Фондот. 
 
За осигурените лица кои остваруваа  месечен приход  во семејството помал од просечната  плата  
во Републиката во претходната година, како и за одредени возрасни групи, Фондот со општ акт, 
на кој министерот за здравство дава согласност, ќе определи понизок износ за ослободување од 
плаќање на партиципација од износот утврден во став 1 алинеја 8 на овој член.“ 
 



 
 
 
 

Од вака поставените законски одредби произлегува дека во членот 9 се утврдува правото на 
осигурениците на протези, ортопедски и други помагала, помошни и санитетски справи и 
материјали и забнотехнички средства.  
 
Со овој член се дава правото односно се утврдува правото и потоа законодавецот дава законска 
можност Фондот со подзаконски акт да ја прецизира, конкретизира и да ја операционализира 
оваа законска одредба. Врз основа на ова законско овластување Фондот го утврдува 
Правилникот за индикациите за остварување на право на ортопедски и други помагала на кој 
министерот за здравство дава согласност.  
 
Составен дел на овој правилник е Листата на ортопедски помагала. Во Листата се наведени 
вкупно 441 ортопедски и други помагала почнувајќи од протези за нозе (надколени протези, 
зглобни механизми, стопала, суспензии и козметика), протези за раце (зглобни механизми, 
шаки, суспензии), ортопедски средства-ортози (надколени ортози, подколени ортози, ортози за 
горни екстремитети, ортози за ̀ рбетен столб, корективни ортози, инвалидски колички, додатоци 
на инвалидски колички, ортопедски чевли, еластични чорапи), помошни помагала (бастуни, 
патерици, дубаци, одалки, појаси и утеги, вештачка дојка...), очни помагала (очила со бифокални 
стакла, очила со темни бифокални стакла, контактни леќи, очни призми...), слушни помагала, 
заботехнички и забнопротетички средства.  
 
Оттука, Листата на ортопедски помагала е доста долга, а Правилникот за индикациите за 
остварување на право на ортопедски и други помагала во своите одредби покрај другото го 
утврдува и разработува материјалот како стандард од кој се изработуваат сите ортопедски 
помагала и согласно тоа се признаваат како дел од задолжителното здравствено осигурување 
односно осигурениците ги користат на товар на средствата на Фондот.  
 
Во хиерархијата на правните акти во правниот систем после Уставот како највисок правен акт 
следат законите. Со законите се даваат/утврдуваат основните принципи, права и обврски во 
конкретна област, односно се дава основната рамка за потоа со подзаконски акт таа законска 
одредба да може да се доразработи и да овозможи практична примена на законската норма.  
 
Правно нецелисходно е во конкретниов случај во законски текст да бидат содржани 
материјалите кои се сметаат како стандардни од кои се изработуваат сите ортопедски помагала 
и од таа причина законодавецот оставил можност тоа прашање да се разработи во подзаконски 
акт.  
 
Со вака поставените законски и подзаконски одредби се овозможува нивна применливост и 
никако не значи дека Фондот на арбитерен начин ќе ги утврдува материјалите од кои се 
изработуваат ортопедските помагала и со тоа да се повреди членот 8 ставот 1 алинеја 3 како и 
начелото на социјална праведност од Уставот на Република Северна Македонија, како е 
наведено во првиот дел од поднесената Инцијатива.   
 
Конкретно, во членот 3 од Правилникот за индикациите за остварување на право на ортопедски 
и други помагала, се утврдени индикациите и стандардите на ортопедските и другите помагала.  
 
Индикации за препишување ортопедски и други помагала се: медицинска дијагноза утврдена 
согласно Меѓународна класификација на болести – десетта ревизија (во понатамошен текст: 
„МКБ-10“), возраст на осигуреното лице за одредени видови помагала, станбено-комунални и 
други услови кои се од значење за користење и правилна примена на одредени видови 
помагала. Стандардите за квалитет на помагалата се: начин на изработка на помагалото-
индивидуално произведени помагала, сериски произведени кои е потребно да се прилагодат 



 
 
 
 

или сериски произведени наменети на сите осигурени лица, врсти на материјали од кои се 
изработени помагалата, број на помагала и др. 
 
Согласно член 17 од Правилникот, протезите за раце и нозе се изработуваат од стандардни 
материјали: пластична маса, дрво, кожа, филц, метал и гума, зависно од видот на протезите и 
нивната функција. 
 
Според член 23 од Правилникот, ортопедските средства-ортози се изработуваат од стандарден 
материјал  и тоа од: метал, кожа, пластична маса, гума и текстил. 
 
Во член 27 од Правилникот е дефиниран поимот стандардна инвалидска количка и стандардна 
инвалидска количка за церебрална парализа како следи: 
 
На осигуреното лице му се одобрува стандардна инвалидска количка која е наведена во 
Списокот на ортопедски и други помагала со потребните додатоци, во зависност од  
функционалниот статус. 
 
Според анатомските и физиолошките особини на осигуреното лице, на кое не му одговара 
стандардна количка од собен тип, има право на инвалидска количка по специјална нарачка. 
 
Како стандардна инвалидска количка, во смисла на став 1 и став 2 на овој член, се смета количка 
изработена од метал, кожа, пластична маса, гума и текстил и која има наслони за раце на 
расклопување, одморалишта за нозете на расклопување и можност за расклопување на 
количката со кочници. 
 
Како стандардна инвалидска количка за церебрална парализа се смета количка изработена од 
метал, кожа, пластична маса, гума и текстил и која има ремен за фиксација на градите, ремен за 
фиксација на нозете, ремен за фиксација на главата, потпирач со прекршување, масичка, 
потпирач за глава, тапацирано седиште (перниче), потпирач за листот на нозете, папучи за 
штелување, тврдо седиште, тврд наслон и клин помеѓу нозете. 
 
Притоа, во член 27-а од Правилникот се утврдени стандардите за лесна и активна инвалидска 
количка и тоа: 
 
На осигуреното лице кое трајно користи инвалидска количка му се одобрува стандардно лесна 
инвалидска количка која е наведена во Списокот на ортопедски и други помагала.  
 
Како стандардно лесна инвалидска количка во смисол на став 1 на овој член се смета количка 
изработена од рам од алуминиум, тежина до 17 кг за најмалата широчина на количката заедно 
со потпирачи за нозе подесливи по висина, демонтирање на задни тркала без алат, стандардни 
ширини на седиште од 38 до 50 цм и балансер против превртување. 
 
Право на активна инвалидска количка може да оствари осигуреното лице кое има функционален 
статус на двете раце, индикациите утврдени во Списокот на ортопедски и други помагала и 
исполнува еден од наведените критериуми и тоа:  
 
- децата кои се на школување до 18, односно 26 - годишна возраст; 
- работен однос;  
- врши дејност врз основа на која е осигурено и 
- поседува возачка дозвола и може самостојно да управува со моторно возило. 
 



 
 
 
 

Како активна инвалидска количка во смисла на став 3 на овој член се смета количка изработена 
од рам од алуминиум или друга лесна легура, тежина до 13 кг за најмалата широчина на 
количката заедно со потпирачи за нозе подесливи по висина, демонтирање на задни тркала без 
алат и штитници за задни тркала. 
 
Правото на инвалидска количка се утврдува врз основа на специјалистички извештај и потврда 
пропишана од двајца лекари специјалисти, од кои едниот со специјалност по физијатрија или 
ортопедија, другиот со специјалност по физијатрија, ортопедија, неврологија, невропсихијатрија 
или хирургија, а го потврдува со наод и мислење Лекарската комисија на Фондот.  
 
Во член 50 став 1 од Правилникот, е наведено дека стандарден материјал од кој се  изработуваат  
очните протези  се: пластична маса, стакло, порцелан или некоја друга материја погодна за овој 
вид помагала. 
 
Во член 57 став 2 од Правилникот, е дефинирано дека како стандарден слушен апарат се 
подразбира слушен апарат кој е составен од слушно помагало, влошка за спроводливост 
адаптирана на ушниот канал, пластична цевка за поврзување на влошката и  слушното помагало, 
акумулаторски или обични батерии, полнач на акумулаторски батерии, прибор за одржување на 
слушното помагало. 
 
Додека пак во член 67 од Правилникот, е наведено дека  како стандарден материјал  за 
изработка на заботехнички и забнопротетички  средства, во смисла на овој правилник  се смета 
акрилатот. 
 
Владата на Република Северна Македонија го задржува истиот став и образложение и за вториот 
дел од поднесената Иницијатива кој се однесува на став 4 од членот 34 од Законот за 
здравственото осигурување.  
 
Законодавецот и во овој случај ја воспоставил законската рамка за ослободување од учество на 
осигурените лица кои остваруваат месечен приход во семејството помал од просечната  плата 
во Републиката во претходната година, како и за одредени возрасни групи.  
 
Фондот врз основа на дадената законска надлежност ја донел Одлуката за утврдување на 
висината на учеството на осигурените лица во вкупните трошоци на здравствените услуги и 
лековите, на која министерот за здравство дал согласност.  
 
Деловите „одредени возрасни групи“ и „понизок износ за“ од законската одредба не оставаат 
простор за арбитрерно регулирање на овие поими и со ова не е нарушен принципот на владеење 
на правото. Законската рамка е утврдена и во таа насока Фондот конкретно ги разработува 
законските одредби во членот 7 и членот 8 од Одлуката. 
 
Согласно членот 7 осигурените лица кои во текот на една календарска година платиле учество 
во специјалистичко-консултативна и болничка здравствена заштита во износ повисок од 70% од 
просечната месечна нето плата остварена во Републиката во претходната година се 
ослободуваат од плаќање на учество при натамошно користење на здравствените услуги, освен 
за лековите од Листата на лекови издадени на рецепт во примарната здравствена заштита и за 
лекувањето во странство. 
 
Согласно членот 8 осигурените лица чиј месечен нето - приход во семејството е помал од 
просечната нето плата остварена во Републиката во претходната година, кои во текот на една 
календарска година платиле учество во специјалистичко-консултативна и болничка здравствена 
заштита во износ повисок од 40% од просечната месечна плата остварена во Републиката во 



 
 
 
 

претходната година, се ослободуваат од плаќање на учество при натамошно користење на 
здравствените услуги, освен за лековите од Листата на лекови издадени на рецепт во 
примарната здравствена заштита и за лекувањето во странство. Осигурените лица чиј месечен 
нето - приход во семејството е помал од 60% од просечната нето - плата остварена во 
Републиката во претходната година, кои во текот на една календарска година платиле учество 
во специјалистичко-консултативна и болничка здравствена заштита во износ повисок од 20% од 
просечната месечна плата остварена во Републиката во претходната година, се ослободуваат од 
плаќање на учество при натамошно користење на здравствените услуги, освен за лековите од 
Листата на лекови издадени на рецепт во примарната здравствена заштита и за лекувањето во 
странство.  
 
Осигурените лица од 1 до 5 години возраст, кои во текот на една календарска година платиле 
учество во специјалистичко-консултативна и болничка здравствена заштита во износ повисок од 
20% од просечната месечна плата остварена во Републиката во претходната година, се 
ослободуваат од плаќање на учество при натамошно користење на здравствените услуги, освен 
за лековите од Листата на лекови издадени на рецепт во примарната здравствена заштита и за 
лекувањето во странство.  
 
Осигурените лица од 5 до 18 години возраст и лица постари од 65 години, кои во текот на една 
календарска година платиле учество во специјалистичко-консултативна и болничка здравствена 
заштита во износ повисок од 40% од просечната месечна плата остварена во Републиката во 
претходната година, се ослободуваат од плаќање на учество при натамошно користење на 
здравствените услуги, освен за лековите од Листата на лекови издадени на рецепт во 
примарната здравствена заштита и за лекувањето во странство. 
 
Од погоре изнесеното може да се констатира дека основната законска рамка што ја воспоставил 
законодавецот и тоа „ месечен  приход  во  семејството  помал  од просечната  плата  во 
Републиката во претходната година“ како и „ одредени возрасни групи“ Фондот ја 
операционализирал и доразработил во подзаконските норми. Со тоа е воспоставена основата за 
применливост и целисходност на правната регулација на правото на осигурените лица за 
ослободување од учество при користење на здравствените услуги. Ова особено кога станува 
збор за прашања кои по својата природа се обемни, технички или бараат почести измени и 
прилагодувања, нивното детално уредување во самиот закон би довело до намалување на 
неговата флексибилност.  
 
Според утврдена уставноправна пракса на Уставниот суд на Република Северна Македонија, 
законодавецот може да овозможи делегирање на донесување на подзаконски акти кога е 
потребно утврдување на прецизни критериуми за стручна и оперативна проценка, кои зависат 
од динамички податоци, како што се економски, демографски или здравствени показатели. Во 
такви случаи, универзално дефинирање на мерките во самиот закон би било неприменливо и 
би ја ограничило социјалната ефективност на законските мерки.  
 
Имајќи го предвид горенаведеното, Владата на Република Северна Македонија смета дека 
наводите во поднесената Иницијатива пред Уставниот суд на Република Северна Македонија се 
неосновани, поради што му предлага на Уставниот суд на Република Северна Македонија да не 
ја прифати Иницијативата за поведување постапка за оценување на уставноста на член 33 став 1 
во делот „стандарден” и член 34 став 4 во деловите „одредени возрасни групи“, „општ акт” и 
„понизок износ за” од Законот за здравственото осигурување. 
 

Точка 26 
 



 
 
 
 

Владата го разгледа Акцискиот план за постапување по препораки од Конечниот извештај за 
извршена ревизија на успешност на тема „Користење на здравствените услуги за радиолошка 
дијагностика со магнетна резонанца“, како материјал за информирање. 
 
Истовремено, се укажува на Фондот за здравствено осигурување на Република Северна 
Македонија да го има предвид Мислењето на Министерството за финансии во насока на 
спроведување на веќе започнатите активности за реализација на препораките под реден број 2 
и 3, како и полугодишно да ја известува Владата за статусот на истите. 
 

Точка 27 
 
Владата го разгледа Годишниот извештај за работата на Советот за стручно образование и обука 
за 2025 година, како материјал за информирање. 
 

Точка 28 
 
Владата го разгледа Извештајот за работата на Националната комисија за учебници за 2025 
година, како материјал за информирање. 
 
Истовремено, се укажува на Националната комисија за учебници да го има предвид Мислењето 
на Кабинетот на заменикот на претседателот на Владата на Република Северна Македонија, 
задолжен за политички систем. 
 

Точка 29 
 
1. Владата го разреши Газменд Алиу од должноста вршител на должноста заменик на 
директорот на Државниот завод за статистика, поради избор на друга функција. 
 
2. Владата донесе Одлука за давање согласност на Одлуката за избор на директор на Институтот 
за стандардизација на Рeпублика Северна Македонија (Одлука бр.02-342/2 од 16.4.2026 година 
на Советот на Институтот за стандардизација на Рeпублика Северна Македонија со која за 
директор на Институтот за стандардизација на Рeпублика Северна Македонија, за период од 
четири години се избира Газменд Алиу).  
 
3. Владата ја именува Жанета Милановска Петреска, за државен правобранител во Државното 
правобранителство на Република Северна Македонија за подрачје Кичево и истовремено ѝ 
утврди коефициент за пресметување на плата. 
 
4. Владата го именува Кирил Гоџиров за државен правобранител во Државното 
правобранителство на Република Северна Македонија за подрачје Струмица и истовремено му 
утврди коефициент за пресметување на плата. 
 
5. Владата ја именува Садије Хајредини за државен правобранител во Државното 
правобранителство на Република Северна Македонија за подрачје Тетово и истовремено ѝ 
утврди коефициент за пресметување на плата. 
 
6. Владата го разреши Дарко Тодоровски од должноста член на Управниот одбор – претставник 
на основачот на ЈУ Дом за доенчиња и мали деца – Битола. 
 
7. Владата го разреши Фисник Осеку од должноста член на Советот за стручно образование и 
обука, претставник од Организацијата на работодавачи на Македонија. 
 



 
 
 
 

8. Владата го именува Антони Мазневски за член на Национална комисија за учебници за 
основно и средно образование - претставник од високообразовните и научните установи од 
областа на уметностите и спортот. 
 
9. Владата ја именува Ана Јанчески за член на Училишниот одбор -претставник на основачот на 
ДМУ „Тодор Скаловски - Тетоец“ – Тетово. 
 

Точка 30 
 
По оваа точка немаше прашања, ниту предлози. 
 

Точка 31 
 
Владата ја разгледа Понудата од нотар Дејан Павлоски од Скопје за продажба на недвижен имот 
со Имотен лист бр.23446 за КО Сингелиќ 1, на КП бр.4146/1, викано место улица „А. Попов“, 
Имотен лист бр.27498 за КО Сингелик 1, на КП бр.4146/16, викано место улица „А. Попов“, 
Имотен лист бр.23649 за КО Сингелиќ 1, на КП бр.4146/11,викано место улица „А.Попов“, Имотен 
лист бр.22543 за КО Сингелик 1, на КП бр. 4146/5, викано место/улица „А. Попов“, Имотен лист 
бр.23445 за КО Сингелик 1, на КП бр.4146/2, викано место/улица „А. Попов“ и по Понудата го 
усвои Известувањето од Министерството за транспорт. 

 
Точка 32 

 
Владата ја донесе Одлуката за запишување  на  правото на сопственост на недвижни ствари во 
корист на Република Северна Македонија во Катастарот на недвижности (КП бр.2253/1, во KO 
Љубаништа). 
 

Точка 33 
 
Владата ја разгледа Информацијата за потпишување на Заедничка декларација на намера за 
економска соработка помеѓу Министерството за надворешни работи и надворешна трговија на 
Република Северна Македонија и Сојузното министерство за економски прашања и енергетика 
на Сојузна Република Германија, со усогласен текст на Заедничката декларација и ја усвои со 
следниве заклучоци: 
 
1. Го прифати усогласениот текст на Заедничката декларација на намера за економска соработка 
помеѓу Министерството за надворешни работи и надворешна трговија на Република Северна 
Македонија и Сојузното министерство за економски прашања и енергетика на Сојузна Република 
Германија.  
 
2. Се овластува м-р Зоран Димитровски, заменик на министерот за надворешни работи и 
надворешна трговија, да ја потпише Заедничката декларација на намера за економска соработка 
помеѓу Министерството за надворешни работи и надворешна трговија на Република Северна 
Македонија и Сојузното министерство за економски прашања и енергетика на Сојузна Република 
Германија. 
 

Точка 34 
 
Владата ја разгледа Предлог-одлуката за доделување на концесија за експлоатација на 
минерална суровина – дијабаз на Друштвото за производство, трговија, транспорт и услуги 
Дијабаз Карамата ДООЕЛ увоз-извоз Скопје на локалитетот „Вирови”, с.Подлес, Општина 
Градско и Општина Чашка и условно ја донесе Одлуката за доделување на концесија за 



 
 
 
 

експлоатација на минерална суровина – дијабаз на Друштвото за производство, трговија, 
транспорт и услуги Дијабаз Карамата ДООЕЛ увоз-извоз Скопје на локалитетот „Вирови”, с. 
Подлес, Општина Градско и Општина Чашка, доколку Министерството за финансии достави 
соодветно мислење. 
 

Точка 35 
 
Владата го одложи разгледувањето на Информацијата за статусот на донацијата на лек Koate DVI 
500 IU за потребите на пациентите со хемофилија во Република Северна Македонија поради 
потребата од дополнителни усогласувања на материјалот со Агенцијата за лекови и медицински 
средства на Република Северна Македонија и Секретаријатот за законодавство. 
 
Истовремено, Владата ја задолжи Агенцијата за лекови и медицински средства на Република 
Северна Македонија да ја разгледа можноста за дистрибуција на лекот, согласно постоечката 
законска регулатива, а доколку истото не е можно, да изнајде решение (да утврди постапка) за 
прифаќање на донацијата и пуштање на лекот во употреба, а за истото да го информира 
Министерството за здравство. 
 
Предлагачот да ја извести Владата кога материјалот повторно да се стави на Дневен ред. 
 

Точка 36 
 
Владата ја симна од Дневен ред Информацијата со пресек за состојбата со реализацијата на 
проектот за јавно-приватно партнерство „Интегрирано менаџирање со иновативни решенија за 
хируршки зафати и здравствена заштита од болнички инфекции“ и идните чекори во врска со 
истиот, со заклучок Министерството за здравство да постапи по заклучоците усвоени на Сто 
дваесет и деветтата седница на Владата на Република Северна Македонија, одржана на 18 
ноември 2025 година, точка 151, односно, во редовна Владина постапка да достави конечен 
предлог за понатамошно постапување со Договорот за јавно - приватно партнерство со 
компанијата „Скопстер“ ДОО Скопје и партнери. 
 

Точка 37 
 
Владата ја разгледа Информацијата за подготовка на методологија за утврдување, пресметка, 
ревизија и оптимизација на 28 парафискални давачки, со предлог- методологија и предлог - 
мерки за нивна оптимизација (усогласени со Министерство за финансии) и ја усвои со следните 
заклучоци: 
 
1. Ја усвои Методологијата за утврдување, пресметка, ревизија и оптимизација на 28 
парафискални давачки. 
 
2. Ги усвои мерките за оптимизација на 28 парафискални давачки. 
 

Точка 38 
 
Владата ја донесе Одлуката за посебни услови за трговијата на одделни стоки и обврска на 
трговците да прибавуваат и продаваат определени видови и количества на одделни стоки на 
потрошувачите според определен редослед (усогласена со Секретаријатот за законодавство). 
 

Точка 39 
 



 
 
 
 

Владата ја донесе Одлуката за определување на највисоки цени во трговијата на големо на 
неоргански ѓубрива (усогласена со Секретаријатот за законодавство). 
 

Точка 40 
 
Владата ја донесе Одлуката за одобрување на средства од Резервите на Буџетот на Република 
Северна Македонија за 2026 година (Служба за општи и заеднички работи на Владата на 
Република Северна Македонија). 
 

Точка 41 
 
Владата ја разгледа Информацијата за реализација и продолжување на проектот „Училишта на 
21 век“ во соработка со Британскиот совет, со усогласен текст на Меморандум и ја усвои со 
следните заклучоци: 
 
1. Го прифати усогласениот текст на Меморандумот за соработка помеѓу Министерството за 
дигитална трансформација и Британскиот совет за унапредување на дигиталната 
трансформација и развојот на дигиталните вештини.  
 
2. Се овластува м-р Стефан Андоновски, министер за дигитална трансформација да го потпише 
Меморандумот за соработка помеѓу Министерството за дигитална трансформација и 
Британскиот совет за унапредување на дигиталната трансформација и развојот на дигиталните 
вештини.  
 
3. Се задолжува Министерството за дигитална трансформација да обезбеди средства за 
кофинансирање на Проектот и да ги исплати на сметка на Британски совет, HSBC Bank EUR IBAN 
GB33MIDL40051536746868, SWIFT MIDLGB22  во рамки на Раздел 17001 програма Н, потпрограма 
НА, ставка 464, тип на сметка 637, во вкупна вредност од 8.000.000,00 денари, со динамика на 
плаќање и тоа: 
 
- 5.300.000,00 денари за 2026 година и 
- 2.700.000,00 денари за 2027 година. 
 
4. Се задолжува Министерството за дигитална трансформација еднаш годишно, а по потреба и 
почесто, да ја информира Владата за текот на реализацијата на проектот „Училишта на 21 век“, 
вклучително и за степенот на искористеност на средствата, опфатеноста на училиштата, 
наставниците и учениците, како и за постигнатите резултати и ефекти од имплементацијата. 
 

Точка 42 
 
Владата ја донесе Одлуката за одобрување на средства од резервите на Буџетот на Република 
Северна Македонија за 2026 година (штети од непогоди). 
 

* 

* * 
 
На седницата се водени стенографски белешки. 
 
Седницата заврши во 14:35 часот. 


